1

[erdiko kaiera

=

Itura eta aisia

Exzpalak

JON TORNER

Berri Txarrak taldearen bilduma

BERRI TXARRAK Lekunberriko hirukotearen 22 kanta
biltzen dituen diskoa kaleratu du GOR diskoetxeak,
Denak ez dn balio - Singles 1997-2007 izenburupean.
Jarraitzaileen esku utzi zuten bildumako kantak auke-
ratzea eta 400 bat boto jaso dituzte webgunean. Bes-
teak beste, honako abestiak hautatu dituzte zaleek:
Oibu, Denak ez du balio, Oreka, Isiltzen banaiz, Bisai
berriak, Ez dut nahi , Min baﬂ Kanta goibelak
Jato. mmz/éa hil, Ez, Nortasuna emz;ézz‘zeﬂ Lertarako anmestu
edota Izena, izana, ezina.

Antzerkizale Eguna egingo da
hilaren 27an Villabonan

VILLABONAN (Gipuzkoa) egingo da Euskal Herriko

Antzerkizaleen Elkarteak (EHAZE) antolatutako 1.

Antzerkizale Eguna, hilaren 27an. Hauxe da egitaraua:
11:00. Hasiera ekitaldia Erreboteko Plazan.

11:30. Porrotx eta Marimototsekin kalejira.

Jarraian Poxpolo ta konpainia.

13:15. Kale animazioa Txerriki, Alproja, Kukuka,
Labea eta abarrekin.

14:30. Bazkari herrikoia.

16:30. Haurrentzat txokolatea eta buruhandiak.

17:30. Antzerki pieza motzak: Ixabel Agirresarobe eta
Mikel Laskurain, Hirualanbrikak...

20:00. 1. Antzerkizale saria Gurea antzokian: Oinkari

dantza taldea, Eneritz Artetxe eta Eflaut Gantxegi,
Kontxu Odriozola eta beste hainbaten parte hartzea-

rekin. Jarraian, Edurne Agirrezabalaren Sarean Zintzi-
lifatua.

23:30. Dantzaldia D] Bullen erritmora Gaztetxean.

® Ander lturriotz Euskal Idazleen Elkarteko lehendaka-
ria kexu agertu da Berrian, Jaurlaritzak diru-laguntzak
murriztu dizkielako: «Krisiak justifika dezakeena baino
gehiago murriztu dizkigute diru laguntzak. Gainera,
badakigu beste leku batzuetan, krisia egon arren, nahiko

erraz eta nahiko arin mugitu dela dirua. Frogatzeko datu
gehiago behar genituzke, baina uste dut euskal kulturak

gobernu honen partetik jasaten duen gutxiespenaren
ondorio ere badirela, neurri handi batean, murrizketa
horiek. Guri laguntzak murriztearekin batera, erdal kul-

tura bultzatzen ari da Jaurlaritza, eta erdal kultura esaten

dudanean lehen ez zegoen erdal kultura esan nahi dut».

Ama Say taldeko
kideak, hamabost urteko
etenaldiaren ostean, duela
bi urte berriro hasi ziren
zuzenekoekin. Orain
disko berria plazaratu
dute: Ren fan (Bonbere-
nea). Gasteizko Jimmy
Jazz aretoan aurkeztuko dute abenduaren 18an.
2011ko urtarrilaren 29an Durangoko Plateruenan
izango dira, otsailaren 10ean Bilboko Kafe Antzokian
eta martxoaren 26an Tolosako Bonberenean.

Théatre de Chimeres Miarritzeko antzerki tal-
deak Oncle Vania /| Osaba 1V ania azken lana estreinatu
zuen pasa den astean Baionan. Anton Txekhov idaz-

leak 1897an kaleraturiko obran oinarritzen da eta cus-
kara eta frantsesa nahasten ditu. Bazterreko pantaila

batean, itzulpena irakurri ahal izango dute ikusleek
(frantsesez ari direnean euskarara, eta euskaraz ari
direnean frantsesera). Jean-Marie-Broucaret taula
zuzendariak adierazi duenez, bi hizkuntza erabilita
gaur egungo errealitatea islatu nahi izan dute. Aben-

duaren 4an Luhuson (Lapurdi) eskainiko dute.

Musikene goi mai-
lako musika eskolako
hiru irakaslek jazz

musikari buruzko

liburu bana plazaratu
dute: Jazz musikaren
historia I  (Patricio
Goialde), Bebop-a, jaz-
garen higkuntza (Joaquin Chacon) eta Charlie Parker.
Mintzaira eta inprobisazio-teknikak (Gonzalo Tejada).

® Gustav Henningsen folklorista eta historialari
daniarrak sorginkeriaz hitz egin du Euskonews &
Media agerkari digitalean: «Iruficko apezpikuak,
Antonio Venegas de Figueroasek, adierazi zuen bezala,
sorgin-elkarte sekretuak erabat ezezagunak ziren eus-
kaldunen artean, jazarpena hedatu zen arte. Apezpikua-
ren hitzetan, 1609an iritsi zitzaien sorgin-elkarteei
buruzko lehen berria, Pierre de Lancre epaileak Lapur-
diko laurogei azti eta sorgin baino gehiagori heriotza-
zigorra ezarri zienean. Han, izan ere, sorgin-erokeria bi
urte lehenago hasi zen errotzen. l609an beraz, gaiak
muga zeharkatu eta Inkisizioaren arreta piztu zZueny.

,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,





